ԱՄՓՈՓԱԹԵՐԹ  

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1.  ՀՀ ֆինանսների նախարարություն
	23․06․2025թ․

	
	N  01/11-4/13840-2025

	        Ի պատասխան Ձեր սույն թվականի հունիսի 6–ի N ԴԽ//19431-2025 գրության՝ ՀՀ ֆինանսների նախարարությունն ուսումնասիրել է «Պետական գույքն օտարելու մասին» ՀՀ կառավարության որոշման նախագիծը, որով առաջարկվում է ՀՀ ՏԿԵՆ պետական գույքի կառավարման կոմիտեին ամրացված, պետական սեփականություն հանդիսացող՝ ք․ Երևան, Նոր-Նորք Հ. Գյուրջյան փողոց 58 շենք, 98 հասցեում գտնվող 1182.5 քմ մակերեսով շինությունը, ինչպես նաև շենքի պահպանման և սպասարկման համար հատկացված 0.3495 հա մակերեսով հողամասից և շենքի 2026.8 քմ մակերեսով ընդհանուր բաժնային սեփականության գույքի նկատմամբ 118250/906350 կազմող  բաժնեմասն օտարել դասական աճուրդով, և հայտնում է, որ Նախագծին կից ներկայացված հիմնավորումից ակնհայտ չէ, թե արդյոք դիտարկվել են Նախագծով օտարվող գույքի օգտագործման այլընտրանքային տարբերակները, մասնավորապես՝ վարձակալության տրամադրումը:

	Ընդունվել է,  հիմնավորման մեջ անդրադարձ է կատարվել նշված հարցին։

	        2.  ՀՀ կադաստրի կոմիտե
		17․06․2025թ․

	
	N  ՍԹ/11800-2025

	Ի պատասխան Ձեր 2025 թվականի հունիսի 10-ի N ԴԽ//19431-2025 գրության՝ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	   Առաջարկում ենք Նախագծի 1-ին կետից հանել «(որում ներառված հատկացված հողամասի շուկայական արժեքին մոտարկված կադաստրային արժեքը՝ 17 456 365 ՀՀ դրամ)» բառերը՝ հաշվի առնելով այն հանգամանքը, որ Նախագծում նշված քաղաք Երևան, Նոր Նորք վ/շ, Հ. Գյուրջյան փողոց, 58 շենք, 98 հասցեի շինությունը գտնվում է բազմաբնակարան բնակելի շենքի ծավալում, և այդ շինության շուկայական արժեքին մոտարկված կադաստրային արժեքի կազմում հողամասի շուկայական արժեքին մոտարկված կադաստրային արժեքը ներառված չէ։
	



Ընդունվել է, Նախագծի 1-ին կետից հանվել է «(որում ներառված հատկացված հողամասի շուկայական արժեքին մոտարկված կադաստրային արժեքը՝ 17 456 365 ՀՀ դրամ)» բառերը



	3․ՀՀ վարչապետի աշխատակազմի իրավաբանական վարչություն
	
22․07․2025թ․

	
	
N  02/16.32/23920-2025

	
ԵԶՐԱԿԱՑՈՒԹՅՈՒՆ
«Պետական գույքն օտարելու մասին» ՀՀ կառավարության որոշման նախագծի վերաբերյալ
   Ներկայացված նախագծի 3-րդ կետի 2-րդ ենթակետի համաձայն՝ Կոմիտեի նախագահին հանձնարարվում է աճուրդի անցկացման օրվանից առնվազն 30 օր առաջ Կոմիտեի պաշտոնական և ՀՀ հրապարակային ծանուցումների http://www.azdarar.am պաշտոնական ինտերնետային կայքերում ու մամուլում տեղադրել ընդհանուր տեղեկություններ Գույքի, աճուրդի անցկացման պայմանների մասին: Հարկ է նկատել, որ սույն դրույթն անհրաժեշտ է համապատասխանեցնել ՀՀ կառավարության 2021 թվականի ապրիլի 15-ի N 587-Ն որոշման 4-րդ հավելվածով հաստատված կարգի 12-րդ կետով սահմանված պահանջին, մասնավորապես՝ պետական գույքի վաճառքի աճուրդի անցկացման մասին հրապարակային ծանուցումը պետք է հրապարակվի աճուրդի անցկացման օրվանից առնվազն 15 օր առաջ (...):
	







Ընդունվել է,  Նախագծի 3-րդ կետի 2-րդ ենթակետում «առնվազն 30 օր առաջ» բառերը փոխարինվել են «առնվազն 15 օր առաջ» բառերով։



